
Kangilinnguit iluarsartuutegginneqgarnissaannut kinguartitsinissamik aammalu pisortat
negeroortitsinissaat anguniarlugu suleqatigiissitamik pilersitsisoqarnissaanik
Naalakkersuisut peqqunegarnissaannik Inatsisartut aalajangiiffigisassaattut
siunnersuut.

(Inatsisartunut ilaasortat Doris Jakobsen aamma Kim Kielsen, Siumut)

Akissuteqaat
(Naalakkersuisut Siulittaasuat)

Siullermeerneqarnera

Naalakkersuisut tunngaviatigut isumagatigaat maani nunatsinni isumalluutit sapinngisamik
pitsaanerpaamik atornegartariagarmata, atortulersuutillu atornegarsinnaasut
eqgarsaatigilluaggaarnagit igiinnarnegartassanngimmata.

Novembarimi 2011-mi Naalakkersuisut Illersornissamut ministeriagarfik nalunaarfigaat,
sakkutoogarfiup ingerlannegarnissaa eqgarsaatigalugu tigusinermut atatillugu
aningaasagarnikkut  pisussaaffinnik  pissuteqartumik ~ Namminersorlutik ~ Ogartussat
atortulersuutit tigunissaannut periarfissaganngitsut.

Peqatigitillugu Naalakkersuisut nalunaarutigaat Naalagaaffiup atortulersuutit allanut
atugassanngortissinnaagai, tamatuminnga Naalagaaffik taamaaliorumassaguni.

Tassunga atatillugu Naalakkersuisut erseqqgissarpaat atortulersuutit allanut
atugassanngortinnegassanngippata Naalakkersuisut kissaatigigaat tamakku tamakkiisumik
peerneqarnissaat. Avatangiisinut pinngortitamullu  kusanarnavianngilag atortulersuutit
asiujartuaartussanngortinnegaannassappata.

Namminersorlutik Ogartussat atortulersuutinik piginnittuunngimmata Namminersorlutik
Ogartussat taggavani atortulersuutit ingerlateqginnegarnissaannut tamanut ammasumik
pisiariumannittussarsiuussisinnaanngillat. Naalagaaffimmi piginnittutut kisimi
taamaaliorsinnaavoq.

Namminersortut ~ soqutiginnittut  taggavani atortulersuutinik  tigusiumassappata,
namminersortut soqutiginnittut Naalagaaffillu isumagatigiissuteqartariagassapput.
Namminersorlutik ~ Ogartussat ~ taamatut  isumagqatigiissuteqarnermut  aallaaviatigut
pegataajumanngillat.  Atortulersuutit ingerlateqginnegarnissaat pillugu namminersortut
soqutiginnittut Naalagaaffillu isumagatigiissuteqassappata, pisariagarpoq assersuutigalugu
avatangiisit illersornegarnerat aamma nunaminertamik atugassanngortitsinissaq il.il. aamma
immaga kingusinnerusukkut atortulersuutit piiarnegarneranni aningaasartuutit
tutsuviginartumik  qulakkeerneqgarnissaat  pillugit malittarisassat  atuuttut  malillugit
Naalakkersuisut taamaaliornissamut akuersissutegaggaarnissaat.

Illersornissamut ~ ministeriagarfik ~ Naalakkersuisut ~ kaammattorpaat  atortulersuutit
soqutiginnittunut allanut tunniunnegarnissaannut periarfissagarnersoq misissoqqullugu -

taamatuttaaq pisiariumannittussarsiuussinissamut atortussanik allanillu suliagagqullugu. Tassa
Naalakkersuisut ~ atortulersuutit  ingerlateqginnegarsinnaanerannut,  taamaaliornissaq
pimoorullugu soqutiginegassappat sulissutiginnegataaniarnikuupput.

Namminersorlutik Ogartussat ~ susassagarfimmut Namminersorlutik Ogartussat
piginngisaannut tamanut ammasumik pisiariumannittussarsiuussineq
aallartissinnaanngimmassuk, iluaqutaanavianngilaq taggassuma ingerlateqginnegarnissaa
pillugu tamanut ammasumik pisiariumannittussarsiussinissap  aallartinnegarnissaa
siunertaralugu sulegatigiissitaliussagaanni. Taamaammat Naalakkersuisut inassutigissavaat
siunnersuut akuerinegassanngitsog.



